
ABSTRAK

Kajian ini telah dijalankan di Makmal Umum 5, Fakulti Pertanian Lestari, Universiti
Malaysia Sabah Kampus Sandakan. Kajian telah dijalankan selama dua bulan bermula
pada bulan Julai 2015 hingga bulan Ogos 2015. Objektif kajian ini adalah untuk
mengkaji ketoksikan Cypermethrin dan Neem terhadap kumbang badak dewasa.
Kumbang badak telah disampel daripada dua lokasi ladang kelapa sawit persendirian
yang ada di sekitar Batu 10, Sandakan iaitu ladang Majulah Sendirian Berhad dan
ladang kepunyaan Tuan Haji Amsain bin Jausin. Sampel kumbang telah ditangkap
menggunakan perangkap feromon yang dipasang di ladang-ladang tersebut. Kajian ini
melibatkan empat tahap eksperimen iaitu i) pengumpulan sampel, ii) penjagaan
kumbang, iii) penyediaan stok larutan dan iv) ujian bioasai. Pengumpulan sampel
kumbang dilakukan pada bulan Julai dan Ogos. Lima rawatan termasuk satu rawatan
kawalan dengan lima replikasi dan lima pseudoreplikasi telah digunakan untuk kedua-
dua bahan aktif ini. Sebanyak 225 ekor kumbang badak dewasa telah digunakan
dalam kajian ketoksikan bahan aktif ini. Ujian ‘likelihood of parallelism’ (LRp) tidak
menolak hipotesis null bahawa garisan regresi bagi Cypermethrin dan Neem adalah
selari (chi square = 0.08, df = 1, P>0.05). Manakala ujian ‘likelihood of equality (LRe)
menolak hipotesis null bahawa garis kecerunan (s/ope) dan garis memintas (/ntercepf)
adalah sama (chi square = 17.70, df= 2, p<0.05). Keadaan ini menunjukkan bahawa

kedua-dua bahan aktif yang digunakan memberi respon relatif kimia yang sama
terhadap kumbang badak dewasa.



A STUDY ON TOXICITY OF CYPERMETHRIN AND NEEM OIL TOWARDS
ADULT RHINOCEROS BEETLE

ABSTRACT

The study was conducted at the Makmal Umum 5, Faculty of Sustainable Agriculture,

Universiti Malaysia Sabah Sandakan campus. The study was conducted for two months
beginning from July 2015 to August 2015. The objective of this study was to investigate
the toxicity of Cypermethrin and Neem oil against adult rhinoceros beetles. Rhinoceros
beetles were obtained from two private oil palm plantations around Mile 10, Sandakan,

namely Majulah Pwvt. Ltd. and Tuan Haji Amsain bin Jausin’s estate. Samples of the
beetles were captured using pheromone traps that were installed in those plantations.

The study involved four phases of the experiments; i) collecting a sample, i) the care
of beetles, iii) preparation of stock solutions and iv) bioassay tests. Beetles were
collected on July and August. Five treatments including the control treatment with five
replicates and five pseudoreplicates were used for both active ingredients. A total of
225 adult rhinoceros beetle were used in the study for the toxicity test. A 'likelihood of
parallelism’ (LRp) test has not rejected the null hypothesis that the regression line for
Cypermethirin and Neem are parallel (chi square = 0.08, df = 1, P> 0.05). The
likelihood of equality (LRe) test has rejected the null hypothesis that the gradient
(slope) and the intercept (intercept) is similar (chi square = 17.70, df = 2, p <0.05).

This shows that the relative potency of the chemicals to mortality of adult rhinoceros
beetle s the same.

BAB 1

PENDAHULUAN

1.1 Pengenalan

Pokok kelapa sawit, Elaeis guineensis merupakan sejenis pokok palma. Pada tahun 1911
dan 1912 pokok kelapa sawit daripada varieti Deli mula ditanam sebagai tanaman
perhiasan di Rantau Panjang Selangor (Irzan et al., 2006). Pada tahun 1917 biji benih
daripada Rantau Panjang ditanam secara komersil di Estet Tanamaran, kemudian di Estet
Eimina dalam tahun 1920. Pertambahan ladang kelapa sawit menjadikan industri minyak
sawit Malaysia merupakan penyumbang keempat terbesar kepada ekonomi negara dan

menyumbang sebanyak RM1,889 (8%) daripada Pendapatan Negara Kasar per kapita
(Aidee Kamal et a/, 2014).

Terdapat empat input utama dalam aspek pengeluaran hasil tanaman yang periu
mendapat perhatian pengusaha kelapa sawit dan ia termasuklah air, baja, pengawalan
makhluk perosak dan penyakit, dan varieti tanaman. Malaysia masih belum mencapai
tahap maksimum penghasilan hasil kelapa sawit kerana menghadapi beberapa masalah
dalam penanaman kelapa sawit terutama serangan makhluk perosak seperti kumbang
badak yang telah memberi kesan terhadap pertumbuhan dan hasil kelapa sawit (Manjeri
et al., 2014). Pada masa ini, kadar purata hasil kelapa sawit adalah 4.1 tan metrik/hektar,

tetapi pada keadaan agronomi yang baik, hasil adalah pada kadar 8 hingga 12 tan
metrik/hektar (Sanders, 2015).



Menurut Jailani (2012), Daerah Sandakan merupakan salah satu daripada
kawasan penanaman kelapa sawit terbesar di pantai timur Sabah dan oleh itu, kajian

terhadap ketoksikan insektisid terhadap kumbang badak amat penting untuk
dilaksanakan.

Kumbang badak iaitu Oryctes rhinoceros yang juga dikenali sebagai kumbang
tanduk sering menyerang tanaman jenis palma seperti pokok kelapa, kelapa sawit, nipah,
pinang, nibong dan pokok palma hiasan. Serangan biasanya berlaku di kawasan kecil dan
di beberapa tempat sahaja seperti pada pucuk daun yang belum berkembang dan pada
dahan pokok (Jabatan Pertanian Negeri Terengganu, 2012).

Serangan kumbang badak sering berlaku di kawasan yang mempunyai tempat
pembiakannya seperti tunggul mereput dan bahan organik yang mereput seperti habuk
papan, tahi lembu dan tandan buah kosong. Kumbang badak berasal dari Asia Selatan,
tetapi kini telah tersebar hingga ke Afrika, Australia, Asia dan Kepulauan Pasifik
(Masilamany dan Tang, 2013). Kumbang dewasa akan menyerang pucuk sawit
menyebabkan lubang yang berbentuk baji. Bahagian pucuk yang telah diserang ini akan
mereput dan akhimya patah. Kesan daripada serangan ini menyebabkan daun muda
yang keluar akan berbentuk seperti kipas pada bahagian hujungnya. Serangan yang
teruk akan menyebabkan pertumbuhan pokok terbantut manakala serangan yang sangat
teruk akan menyebabkan kematian (Hill, 2008). Kajian ini memfokuskan kepada
ketoksikan insektisid terhadap mortaliti kumbang badak dan dua bahan aktif insektisid
yang digunakan iaitu Cypermethrin dan Neem. Ia adalah kerana kajian tentang

ketoksikan bagi Cypermethrin dan Neem terhadap kumbang badak tidak banyak
diketahui.

Minyak semambu atau minyak Neem berasal dari pokok Azadirachta indica, pokok
malar hijau daripada keluarga Meliaceae (Biswas et al., 2002). la mempunyai banyak
kegunaan secara tradisional sebagai racun serangga. Ekstrak daripada bahagian pada
pokok Neem didapati mempunyai anti kulat, anti bakteria, anti pendarahan, anti virus,
ant larva, insektisid (Tiwari et al, 2014). Mohan dan Padmanaban (2013) telah
menjalankan kajian ketoksikan bio terhadap kumbang badak menggunakan minyak
Neem, serbuk Neem dan sisa (efluen) yang disulingkan. Neem boleh diekstrak dari
kesemua bahagian pada pokok tetapi buahnya menyimpan kepekatan paling tinggi untuk



racun serangga. Campuran Neem efektif mengawal serangga perosak dari order

Coleoptera (larva dan dewasa), Lepidotera (larva), Orthoptera (nimfa dan dewasa) serta
kumbang, pemakan daun dan lalat putih.

Menurut Diana (2014), Neem tidak toksik terhadap burung, ikan, lebah, hidupan

liar dan satu kajian mendapati ia tidak menyebabkan kanser. Ini bermaksud ia selamat
jika digunakan dengan kaedah dan jumiah yang betul.

Cypermethrin adalah racun serangga piretroid dan ia pertama kali disintesis pada
tahun 1974. Cypermethrin mula dipasarkan pada tahun 1977 oleh Cyanamid Amerika.
Cypermethrin adalah bahan kimia sintetik yang serupa dengan pyrethrins dalam ekstrak
pyrethrum yang dihasilkan dari pokok Chrysanthemum. Pyrethroids, termasuk
Cypermethrin telah direka untuk menjadikan ia lebih berkesan dari pyrethrins.

Cypermethrin membunuh serangga yang makan atau bersentuhan dengannya dengan
cepat.

Menurut Organisasi Kooperasi Ekonomi dan Pembangunan (OECD), ketoksikan
akut dijelaskan sebagai kesan mudarat yang berlaku dalam masa yang singkat selepas
pemberian dos tunggal atau dos berulang sesuatu bahan secara oral dalam tempoh 24
jam. Kajian ketoksikan adalah perlu kerana ia boleh mengukuhkan penggunaan racun
kimia dan racun organik dalam mengawal makhluk perosak. Selain itu, ketoksikan juga
boleh didefinisikan sebagai kesan yang merbahaya oleh sesuatu bahan kimia atau dadah
kepada kesihatan organisma sasaran (Chan et a/., 1982).

1.1 Justifikasi

Kumbang badak merupakan antara ancaman terbesar industri kelapa sawit di Malaysia
dan setakat ini, hanya sedikit kajian penyelidikan pernah dijalankan di Malaysia untuk
mengetahui respon relatif kimia bagi insektisid Cypermethrin dan Neem terhadap
mortaliti kumbang badak. Oleh itu, kajian tentang Neem dan Cypermethrin ini akan
membantu para pengusaha kelapa sawit untuk dapat membandingkan insektisid yang
memberi tindakbalas efektif jika menghadapi serangan perosak kumbang badak.



1.2 Objektif kajian
Objektif kajian adalah seperti berikut:

1) Untuk menentukan ketoksikan Cypermethrin dan Neem terhadap mortaliti
kumbang badak dewasa.

2) Untuk membandingkan respon relatif kimia antara Cypermethrin dan Neem
terhadap mortaliti kumbang badak dewasa.

1.3 Hipotesis

Ho: Tiada perbezaan bererti bagi ketoksikan Cypermethrin dan Neem terhadap mortaliti
kumbang badak dewasa

Ha: Terdapat perbezaan bererti bagi ketoksikan Cypermethrin dan Neem terhadap
mortaliti kumbang badak dewasa



BAB 2

ULASAN KEPUSTAKAAN

2.1 Perosak

Dalam sektor pertanian, definisi perosak adalah subjektif kerana perosak boleh terdiri
daripada haiwan, serangga, atau penyakit (Hill, 2008). Namun begitu, kriteria yang sama
pada pelbagai perosak ini ialah ia mempunyai kebolehan untuk mengancam kehidupan
seseorang itu dari aspek hasil tanamannya dan haiwan ternakan atau binatang
peliharaannya yang boleh menyebabkan kerugian.

2.1.1 Serangga perosak

Serangga adalah salah satu kelas Insecta dalam filum arthropod (Esah Dinin, 1993).
Kumpulan invertebrata ini mempunyai ciri-ciri unik yang membolehkan ia mudah
menyesuaikan diri dalam pelbagai habitat. Serangan perosak serangga selalunya akan
menjejaskan tanaman dan seterusnya boleh mengurangkan hasil tanaman. Serangan

yang teruk boleh menyebabkan pokok berbuah kecil, tidak berupaya mengeluarkan hasil
dan boleh menyebabkan kematian tanaman.

2.1.2 Serangga perosak kelapa sawit

Untuk tanaman kelapa sawit, ancaman perosak yang sering timbul adalah serangan ulat
bungkus di mana serangan ulat ini menyebabkan pengeluaran hasil buah pokok sawit



merosot (Manjeri et al., 2014).

Ulat bungkus merupakan serangga perosak yang memakan daun pokok kelapa
sawit. Nama "ulat bungkus" diberi kerana ulat terbabit menggunakan sebahagian daun
kelapa sawit untuk membentuk lapisan seolah membaluti atau ‘membungkus haiwan

terbabit. Ulat bungkus dalam fasa larva bergerak dari satu pelepah ke pelepah yang lain
dengan bantuan angin.

Kumbang Palma Merah (Rhynchophorus ferrugineus) atau lebih dikenali sebagai
Red Palm Weevil (RPW) merupakan perosak tanaman yang serius dan berbahaya. Ia

didapati menyerang tanaman kelapa serta berpotensi merebak dan mengancam industri
kelapa sawit negara.

Kumbang badak iaitu Oryctes rhinoceros yang juga dikenali sebagai kumbang
tanduk sering menyerang pokok kelapa, kelapa sawit, nipah, pinang, nibong dan pokok
palma hiasan (Jabatan Pertanian Negeri Terengganu, 2012).

2.2 Kumbang badak

Kumbang badak dewasa berwarna hitam dan mempunyai stuktur sumbu di atas

kepalanya. Kumbang badak dewasa boleh menyebabkan kerosakan dengan mengorek
ke dalam pucuk dan memakan tisu-tisu lembut kelapa.

Apabila pelepah membesar, daun kelapa akan membentuk seakan-akan kipas.
Serangan yang teruk menyebabkan air bertakung di dalam lubang yang dikorek (Hill,

2008). Pucuk akan mereput dan musnah. Ini boleh mendedahkan pucuk kepada
seranggan larva Kumbang Jalur Merah.

Serangan kumbang badak akan berlaku dengan teruk sekiranya kawasan tersebut
mempunyai tempat pembiakannya seperti tunggul mereput dan bahan organik yang
mereput seperti habuk papan, habuk kayu, kompos, tahi lembu dan tandan buah kosong

dan ia juga akan menjadi tempat pembiakan kumbang badak ini (Masilamany dan Tang,
2013).



Rajah 2.1: Kumbang badak, Oryctes rhinoceros peringkat dewasa

Sumber: Jabatan Pertanian Malaysia (2013)

2.2.1 Ciri- ciri dan kitaran hidup kumbang badak

Kumbang badak merupakan perosak utama tanaman kelapa sawit muda,
terutamanya di kawasan pertanaman semula yang sebelum ini pernah diserang oleh
kumbang badak. Apabila perosak ini dapat bertahan dalam kawasan tanaman maka hasil
tanaman akan menurun dan akan membuatkan pengeluaran hasil awal akan tertunda
(Chenon et al.,, 1988). Kumbang badak betina dewasa bertelur di dalam batang kelapa
yang reput, bahan organik ataupun sampah sarap. Larva yang dikenali sebagai grub
kembang tanduk akan hidup pada bahan yang reput ini sehingga menjadi pupa. Jangka
hayat kumbang ini antara 4-9 bulan, namun pada umumnya 4 hingga 7 bulan.

Jumlah telurnya 30-70 butir atau lebih, dan menetas setelah lebih kurang 12 hari.

Telurnya berwarna putih, pada mulanya ia bentuknya jorong, kemudian berubah menjadi
agak bulat (Pasaribu, 2010).



Rajah 2.2: Kitar hidup kumbang badak

(36 bu an)

W (17- 3ohan) “’lﬁ (8-12 han)
L

Pre-Pupa
8-13 hari) (80-200 han)

Sumber: Khoo et. al. (1991)

Larva kumbang ini mempunyai 3 pasang kaki. Tahap larva terdiri dari tiga instar,
jangka masa untuk larva instar satu adalah 12-21 hari, instar dua 12-21 hari dan instar
tiga 60-165 hari. Larva terakhir mempunyai ukuran 10-12 cm, larva dewasa berbentuk
huruf C, kepala dan kakinya berwarma coklat (Mohan, 2006). Lundi yang baru menetas
berwarna putih, panjangnya 8 mm, lundi dewasa berwarna putih kekuning-kuningan
kepalanya berwarna merah coklat. Lundi-lundi yang telah dewasa akan masuk lebih

dalam ke dalam tanah yang sedikit lembab (lebih kurang 30 cm) untuk berkepompong
(Pasaribu, 2010).

Pupa berada di dalam tanah, berwarna coklat kekuningan berada dalam kokon
yang dibuat dari bahan-bahan organik di sekitar tempat hidupnya. Pupa jantan berukuran
sekitar 3-5 cm, yang betina agak pendek. Masa prapupa 8-13 hari. Masa kepompong
berlangsung antara 18-23 hari. Kumbang yang baru muncul dari pupa akan tetap tinggal
di tempatnya antara 5-20 hari, kemudian terbang keluar (Prawirosukarto et al., 2003).



Kumbang dewasa berwarmna hitam, ukuran tubuh 35-45 mm, sedangkan menurut
Mohan (2002), kumbang dewasa mempunyai panjang 30-57 mm dan lebar 14-21 mm,
kumbang jantan lebih kecil dari kumbang betina. Kumbang betina mempunyai bulu tebal
pada bahagian hujung abdomennya, manakala jantan tidak berbulu ataupun kurang
berbulu. Kumbang ini dapat terbang sampai sejauh 9 km. Kumbang dewasa aktif pada

malam hari untuk mencari makanan dan mencari pasangan untuk membiak
(Prawirosukarto et al., 2003).

2.2.2 Cara pengendalian kumbang badak

Teknik pengendalian O. rhinoceros yang umum dilaksanakan adalah dengan pengelolaan
tanaman penutup tanah (leguminose cover crop), sistem pembakaran, sistem
pencacahan batang, pengutipan kumbang dan larva, secara kimia dan biologi. Semua
kaedah pengendalian diaplikasikan secara tunggal mahupun bersepadu menunjukkan
kekurangan dalam skala yang besar (Chenon, et a/., 1988). Kaedah yang dilaksanakan
dalam pengendalian kumbang ini biasanya terdiri dari mekanikal, biologi dan kimia.

Kaedah mekanikal terdiri dari pengutipan larva dan kumbang dari sisa tanaman,
secara kimia meliputi penggunaan pestisid, dan secara biologi dengan menggunakan

Metarhizium anisopliae, Beauveria bassiana dan Baculovirus oryctes (Chandrika, 2000).

Menangkap O. rhinoceros menggunakan fetotrap, iaitu feromon sintetik (Etil- 4
metil oktanoate ) yang digantungkan dalam baldi plastik berkapasiti 12 liter merupakan
pengendalian secara mekanikal kumbang tanduk yang dilakukan pada kawasan kelapa

sawit yang mempunyai kawasan luas dan dalam lingkungan yang bersesuaian (Chenon,
et al., 1988).

2.3 Kelapa sawit

Kelapa sawit, Elaeis guineensis antara komoditi yang penting dalam sektor pertanian.

Sepanjang tahun terakhir pada kurun ke 20 kelapa sawit menjadi komoditi eksport utama
di dunia (Maruli).



2.3.1 Morfologi kelapa sawit

Menurut Maidy (2011), pokok yang matang mempunyai satu batang pokok yang tunggal
dan tumbuh sehingga 20 meter tingginya. Daunnya merupakan daun majmuk yang anak-
anak daunnya tersusun lurus pada kedua-dua belah tulang daun utama seolah-olah bulu
dan mencapai 3 hingga 5 meter panjangnya. Pokok yang muda menghasilkan lebih

kurang 30 daun setiap tahun, dengan pokok yang matang yang melebihi 10 tahun
menghasilkan lebih kurang 20 daun.

Bunganya berbentuk rumpun yang padat. Setiap bunganya kecil sahaja, dengan

tiga sepal dan tiga kelopak. Buahnya mengambil masa 5 hingga 6 bulan untuk masak
dari masa pendebungaan.

Ia terdiri daripada lapisan luar yang berisi dan berminyak (perikarp), dengan biji
tunggal (isirung) yang juga kaya dengan minyak. Berbanding dengan saudaranya,

kelapa, kelapa sawit tidak menghasilkan tunas susur. Pembiakannya adalah melalui
penyemaian biji-biji (Maidy, 2011).

Kelapa sawit termasuk dalam golongan tumbuhan pohon. Tingginya dapat
mencapai 24 meter. Bunga dan buahnya berupa tandan, serta bercabang banyak.
Buahnya kecil dan apabila masak, berwama merah kehitaman. Daging buahnya padat.
Daging dan kulit buahnya mengandungi minyak. Minyaknya itu digunakan sebagai bahan
minyak goreng, sabun, dan lilin. Hampasnya dimanfaatkan untuk makanan ternakan,

khususnya sebagai salah satu bahan pembuatan makanan ayam. Tempurungnya
digunakan sebagai bahan bakar dan arang.

Kelapa sawit yang berkembang biak dengan biji, tumbuh di daerah tropika, pada
ketinggian 0 - 500 meter di atas aras laut. Kelapa sawit menyukai tanah yang subur dan
tempat terbuka, dengan kelembapan tinggi. Kelembapan tinggi itu antara lain ditentukan
oleh adanya curah hujan yang tinggi, sekitar 2,000-2,500 mm setahun.

Bilangan pelepah yang dihasilkan meningkat sehingga 30 hingga 40 ketika
berumur tiga hingga empat tahun dan kemudiannya menurun sehingga 18 hingga 25
pelepah. Pelepah sawit meliputi lai daun, dengan setiap satunya mengandungi lamina,
racis tengah, petiol dan kelopak pelepah (Universiti Putra Malaysia, 2013).

Setiap pelepah mempunyai lebih kurang 100 pasang lai daun. Lal daun berukuran
55 sentimeter hingga 65 sentimeter dan menguncup, dengan lebamya antara 2.5
sentimeter hingga 4 sentimeter. Ada dua jenis bentuk kedudukan lai daun dalam Elaeis

oleifera. Pelepah sawit tersusun dalam bentuk pusaran, dengan setiap lapan pelepah
membentuk satu pusaran.

Stomata atau rongga terbuka untuk menerima cahaya dalam proses fotosintesis
wujud pada permukaan lai daun. Pelepah matang mempunyai duri, dan berukuran hingga
7.5 sentimeter, dengan petiol lebih kurang satu perempat daripada panjang pelepah
(Universiti Putra Malaysia, 2013).

2.3.2 Sifat Botani kelapa sawit

a. Sifat Tampang

Komponen utama pada pokok kelapa sawit adalah akar, batang dan daun. Ia adalah
tumbuhan jenis monokotiledon yang mempunyai sistem akar serabut. Batang pokok tidak
berdahan dan mempunyai pelepah di hujungnya yang boleh mengeluarkan 35-50
pelepah pada satu pokok setahun (2-3 pelepah sebulan - pokok matang, 34 pelepah

sebulan). Setiap pelepah yang matang mempunyai ‘rachis, lai daun dan duri (Mohd
Tayeb, 2002).

Rajah 2.3: Pelepah kelapa sawit

Sumber: Mohd Tayeb (2002)
11

